
ساڵی پێشوو بیر و خەیاڵی خۆمان بۆ چۆنیەتی دروستکردنی 
وێستمینیستەرێکی دادپەروەرتر )Fairer Westminster( کە 

پاڵپشتی هەموو کۆمەڵگەکان بێت و ڕێز لە هەموویان بگرێت 
بڵاو کردەوە و هاوبەشمان کرد؛ ئەنجوومەنێک کە دادپەروەریی 

کۆمەڵایەتی لەگەڵ خزمەتگوزاریی کارا و بەسوود پێکەو 
بەدی دێنێت. ئەمە دەرفەتێکە بۆ ئەوەی لەگەڵتان کار بکەین کە 

وێستمینیستەرێکی گشتگیرتر پێکبهێنین، شوێنێک کە دانیشتوانی 
شارەکەمان لە نێو دڵی بڕیاردانی ئێمەدا بن، هەست بەوە بکەن 

کە گوێ لە ویست و قسەکانیان دەگیردرێت و بتوانن لەگەڵ ئێمە 
بۆ دروستکردنی داهاتووی شارەکەمان کار بکەن.

ئێمە خولیا و ئارەزووی گەورەمان بۆ لەنێوبردن و 
چارەسەرکردنی نایەکسانییە قووڵ و گەورەکانی ناو 

وێستمینیستەر هەیە و تێدەکۆشین ئاستی هەژاری کەم بکەینەوە 
کە هومێد بە ژیان و دەرفەتی ژیان بۆ زۆرێک لە خەڵکان 

کەم دەکاتەوە. هەر بۆیە تا ئێستا زیاتر لە 10 ملوێن پاوندمان 
بۆ چارەسەرکردنی قەیرانی تێچووی ژیان وەبەرهێناوە و 

سەرمایەگوزاریمان کردووە و هەروەها جیا لەمەش، لە 
خوێندنگە سەرەتاییی و ناوەندییەکان و شوێنەکانی فێرکاری 
و پەروەردەی منداڵانی بچووک خواردنی نانی نیوەڕۆمان 

بەخۆڕایی داناوە.

ئێمە پابەندین بەوەی کە خانووی ئەنجومەنی زۆرتر و 
خانووبەرە و شوینی نیشتەجێبوونی بەڕاستی هەرزان و 

کەمخەرج دروست بکەین؛ خزمەتەکانی نیشتەجێکردن باشتر 
بکەین؛ کێشەی بێ خانووبوون چارەسەر بکەین؛ لەکاتی دۆخی 
ناخۆش و تەنگەتاویی کەش وهەوادا بە زووترین کات کێشەکان 
چارەسەر بکەین؛ و شارێک دروست بکەین بەئاسانی بکرێت 

تێیدا پیاسە بکەیت، دووچەرخەسواری بکرێت یان لە سیستەمی 
گواستنەوەی گشتی کەڵک وەربگیردرێت.

بە هاوبەشی کارکردن لەگەڵ کار و بازرگانییەکانی ئێمە 
بەدڵنییاییەوە خاڵێکی زۆر گرنگ و کلیلیی ئابوورێکی 

سەرکەوتووە – بەڵام هەر هەموو دانیشتوانی شارەکەمان دەتوانن 
لەو سەرکەوتنە سوود ببەن و ئێمەش دەمانهەوێت بەچاوی خۆمان 

وێستمینیستەرێکی دادپەروەرتر 
پێک هاتووە لە پێنج 

ئامانج و ئارەزووی سەرەکی
بیبینین کە دەرفەتەکان لە شارەکەماندا بڵاو دەبنەوە و بەش 
دەکرێن بۆ ئەوەی شەقامە سەرەکییە خۆجێییەکانی نێو دڵی 

کۆمەڵگاکانمان و ناوچەی ویست ئێند )West End( ڕۆژ 
لەگەڵ رۆژ سەرکەون و پێش کەوەن.

ئامانج و ئارەزووەکانی ئێمە واقعین و دەکرێت مسۆگەر 
بن، بەڵام ئێمە جوان ئەوە دەزانین کە هیچ کەس بە شەوێ 

نابێ بە کوڕێ، بەتایبەت کە ئێمە وەک وڵاتێک لەگەڵ 
ئاڵنگاری و کێشەی گەوەرەمان ڕووبەڕوو دەبینەوە، وەک 

کێشەی هەڵاوسان و گرانی و قەیرانی تێچووی ژیان کە 
هەر بڕەپارە و بوودجەیەک لە هەر خێزانێکەوە تاوەکوو 
سیتی هال )City Hall( دەگووشێت و فشاری بۆ دێنێت.

هەربۆیە بە بڵاوکردنەوەی ئەم پلانە کە بەڕوونی و 
شەفافی ئەو بەرنامەی ئێمە بۆ ساڵی داهاتوو و پاش وی 

دامانناوە دەخاتەڕوو، دەمانەوێت سەبارەت بە ڕێبازەکەمان 
بۆ دروستکردنی شارێکی دادپەروەرتر لەگەڵت پاک و 

ڕووڕاست بین. لەم پلانەدا ئەو هەنگاو و کارانەش هاتووە 
کە تۆ دەتوانیت بیگریتە بەر بۆ ئەوەی دڵنیا بیت کە ئێمە 

بەرپرسیار بین و پابەندی و بەڵینەکانمان دەبەینە سەر.

هێشتا ئەم ڕێبازە پێشتر لە وێستمینیستەر ئەنجام نەدراوە 
و ئەمە بەشێکە لە بەڵێن و پابەندیی ئێمە کە تا ئەو جێیەی 

دەتوانین سەبارەت بەو کارەی بە ناو و بەنوێنەرایەتیی 
ئێوەوە دەیکەین ڕوون و شەفاف و کراوە بین. نیەتمان 

وایە کە هەرچی ساڵە ئەم پلانە بەڕۆژ و نوێ بکەینەوە، 
هەم بۆ ئەوەی بەرانبەر بە ئێوە بەردەوام بەرپرسیار بین 

و هەم بۆ ئەوەی دڵنیا بین لەوەی کە لە دروستکردنی 
وێستمینیستەرێکی دادپەروەرتر پێکەوە، هەمیشە 

ئەولەویەتەکانی دانیشتووان و بازەرگانی و کارەکان لەچاو 
دەگرین و لە ئاکار و کارەکانماندا نیشانیان دەدەین. 

ڕێبەر و کابینەی 
ئەنجومەنی شاری وێستمینیستەر

کردنی وێستمینستەر بە شوێنێکی تەندروست تر و یەکسانتر 
بۆ هەموو دانیشتووانمان.

زیادکردنی خانوو و شوێنی نیشتەجێبوونی هەرزان 
و دڵنیابوون لەوەی کە کرێنشینەکان کورت ماوە و 

درێژماوەکانمان ڕازین.

دروستکردن و پێکهێنانی ئابوورێکی بەهێز، فرەچەشن 
و ڕوولەگەشە کە سوودی بۆ هەموو دانیشتووان و کار و 

کاسبییەکان هەبێت. 

تێکۆشان بۆ ئەوەی ببین بە ئەنجوومەنێک کە دەردانی 
گازی گوڵخانەیی هەتا ساڵی 2030 بە سفر بگەیەنین و 
ببین بە شارێک کە تا ساڵی 2040 ئەو دەردانە بە سفر 

بگەیەنین.

ئەنجومەنەکەمان زیاتر و زیاتر بۆ 
دانیشتووەکانمان دەرخەین و شەفافی بکەین.

کۆمەڵگەیەکی دادپەروەرتر

خانووبەرەی دادپەروەرتر

ئابووریی دادپەروەرتر

ژینگەی دادپەروەرتر

ئەنجومەنی دادپەروەرتر



4

205,087 کەس لە وێستمینیستەر دەژین. %13ی 
جەماوەری ئەم شارە 0 تا 15 ساڵ تەمەنییانە. 

%75ی لە نێوان تەمەنی 16 تا 64 ساڵدان و 12% 
لە 65 ساڵ بەرەو سەرەوە تەمەنییانە. 

40 خوێندنگە لەلایەن 
ئەنجومەنەوە چاودێرییان لێ 
دەکریت و هۆشی پێیانەوەیە.

 )Westbourne( هومێد بە ژیان لە وێستبۆرن
 )Knightsbridge( کەمترە لە نایتسبریج 

)Belgravia( و بێلگراڤیا

ئەنجومەن 20788 خانوو بەڕێوە دەبات - 
11769 دانەیان خانووی بەکرێدراوی کورت ماوە 
و 9019 دانەیان خانووی بەکرێدراوی درێژماوە 

و تۆمارکراون

 زیاتر لە 53300 کاروکاسبی و بازەرگانی 
لە وێستمینیستەردا هەن

وێستمینیستەر شوێنێکی جیاواز و 
بێ هاوتایە، و چەندین ڕاستیی گرنگمان 

لێرەدا هێناوە کە ئەم بابەتە نیشان 
دەدەین و دەیسەلمێنن...

%74ی دانیشتووان زمانی ئینگلیزی 
وەک زمانی سەرەکیی خۆیان بەکار دێنن

%20ی منداڵان لە 
هەژاریدا دەژین

مەزەندە دەکرێت کە بینا و کارەکانی 
ئەنجومەن دەورووبەری 41143 تۆن 

کاربۆن دیئۆکسید دەدەنە دەرەوە

11000 بینا و پێکهاتەی تێدایە 
و لەوانەش، شوێنی میراتی 

جیهانی وێستمینستەر.

حەزی ڕەگەزیی دەورووبەری %5ی 
جەماوەری شار وەک لێزبیەن، گەی، 
دووڕەگەزباز و جۆرەکانی دیکە کە 

جیاڕەگەزخواز نین پێناسە دەکرێن

بوودجەی ئەنجومەن بۆ 2023/24
ئێمە هەموو ساڵێک لەسەر بوودجەکان و باجی ئەنجومەن بۆ خزمەتە تاکەکەسییەکانی ئەنجومەن 
بۆ دوانزە مانگی داهاتوو ڕێک دەکەوین بۆ ماوەی نێوان ئاپریلی 2023 هەتا مارچی 2024، 

ئەنجومەن زیاتر لە 880 ملوێن پاوند بووجەی گشتی و تێکەڵ )gross budget(ی هەیە کە پێی 
دەوترێت سندووقی گشتی )General Fund( کە بۆ دابینکردنی خزمەتگوزاری بۆ دانیشتووان، 
کار و بازەرگانییەکان و سەردانکەران بەکار دەبردرێت. ئەم بوودجەیە بەشێک لە باجی ئەنجومەن 
لە ئەنجومەنی شاری وێستمینیستەر بۆ ساڵی داهاتوو وەک خۆی ڕادەگرێت و سەقامگیری دەکات؛ 

واتا وێستمینیستەر بەردەوام هەرزانترین نرخەکانی باجی باندی D لە وڵاتدا پێشکەش دەکات.

هەروەها ئەنجوومەن سندووقێکی تایبەت و سنوورداری بۆ پشکی خانووبەرەی کۆمەڵایەتیی 
خۆی هەیە کە پێی دەوترێت حسابی داهاتی خانووبەرە )HRA( و لە سندووقی گشتی جیاوازە و 
بەتەواوی لە داهاتی کرێ خانوو و خزمەتگوزارییەکان بۆ کرێنشینە کورت ماوە و درێژماوەکان، 

دابین دەکرێت. 

لەبەر ئەوەی کە وێستمینیستەر خانوویەکە بۆ دانیشتووان و هەروەها شوێنێکە بۆ کرێکاران و 
سەردانکەران، ئەو بوودجە و خزمەتگوزارییانەی کە دابینی دەکات کاریگەرییەکی زۆر گەورە و 

ئەرێنیی لەسەر ناوچەکە، شاری لەندان، و گشت بەریتانیا هەیە.

دابینکردنی پارەی و داهاتی ئێمە لەکوێوە دێت؟
باجی ئەنجومەن هەرچی ساڵە تەنها بەشێک لە داهاتی گشتیی ئەنجومەن پێک دێنێت. وردەکاریی 

تەواوی داهاتەکە بەم شێوەیە:

کرێ خانوو، فرۆشەکان، 
کرێ و حەق دەسەکان

تەرخانکردنی پارە لەلایەن 
حکومەت*

داهاتی باجی ئەنجومەن

یارمەتییە حکومەتییە تایبەت 
و سنووردارەکانی تر کە 

بۆ خزمەتگوزاریی تایبەت 
بەکاردەبردرێن

* ئەمە باجی هەڵگیردراوی کاروکاسپی 
لەخۆدەگرێت. ئەنجومەن وەک بەشێک لە 

تەرخانکردنی پارە لە لایەن حکومەت، 
%5 لە هەموو باجی کاروکاسپی 

هەڵدەگرێت.

ئێمە چۆن لە سەر خزمەتەکانمان وەبەرهێنان دەکەین؟ 
تەواوی ئەو پارەیەی کە کۆ دەکرێتەوە لە خزمەتگوزارییەکانی سەرانسەری وێستمینیستەر وەبەرهێنان 

دەکرێت )جگە لەسەر خانووبەرەی کۆمەڵایەتی، کە سندووق و پارەی تایبەت بە خۆیی هەیە و پارەکەی 
لەڕێگەی کرێی کرێنشینانی کورت ماوە و درێژماوەوە دابین دەکرێت(. لێرەدا بە وردی هێندراوە:

هەروەها پلانێکی چەندساڵەی گەورەمان بۆ پڕۆژە گەورەکان هەیە و 2.8 ملیار پاوند لەسەر شوێنە 
گشتییەکانی ناو شار، شاڕێکان و کۆمەڵگاکان خەرج دەکەین. جیا لەمەش، 2.5 ملیار پاوند لەسەر 
 )HRA( دابینکردنی خزمەتەکانی خانووبەرە و دروستکردنی خانوو لە حیسابی داهاتی خانووبەرە

وەبەرهێنان دەکرێت.

18% 

11% 

21%

27%

23%
تەندوروستی 

گشتی و 
چاودێری 

کۆمەڵایەتیی 
گەورەساڵان

خانووبەرە، نیشتەجێبوونی 
کاتی و بێ خانووبوون و ئەو 
کەسانەی لەسەر شەقامەکان 

دەخەون

کۆ کردنەوەی زبڵ، 
خاوێنکردنەوەی 

 شەقامەکان، لەسەر شاڕێکان 
و پاراستنی گشتی

پێشکەشکردن و دابینکردنی خزمەتەکان 
)لەوانەش دارایی، سیاسی، تەکنەلۆجیای 

))HR( و سەرچاوە مرۆییەکان )IT( زانیاری

خوێندنگەکان، 
چاودێریی 

کۆمەڵایەتیی 
منداڵان و 

خزمەتەکانی 
گەنجان

شارگەلێک وەکوو وێستمینیستەر لەسەر بنەمای خەڵکەکەی ڕۆنراون – کۆمەڵگاگەێک کە 
گیان دەبەخشن بە دەوروونەرییەکانیان و پێناسە و کەسایەتی دەدەن بە هەر ناوچەیەک. ئەم شتە 

تەنها کاتێک ڕوو دەدات کە ئێمە خزمەتەکانمان هەماهەنگ بکەین کە پێداویستییە تایبەتەکانی 
کۆمەڵگە خۆجێییەکان بناسین و دابینیان بکەین و هەموو کەس هەست بەوە بکات کە دەتوانێت 

بۆ باشترکردنی دەرەنجامەکان لە ئاستی ناوچە دا یارمەتی بدات و کار بکات. وێستمینیستەرێکی 
دادپەروەرتر بۆ ئێمە ئەو شوێنەیە کە بۆ کەمکردنەوەی نایەکسانییەکان، لە تەسککردنەوەی بۆشایی 
هومێد بە ژیانەوە بگرە تا چارەسەرکردنی جیاکاری لە هەر شوێنێک بیبینین، بتوانین لە هەر دوخ 

و قۆناغێکدا ئەوەی لە دەستامان بێت بیکەین. 

دروستکردنی شارێکی ئەمن و سەلامەت و خۆش و دڵڕفێن یارمەتیی ئەم کۆمەڵگەیانە دەدات کە 
بپشکوێن و گەشە بکەن. خێزانەکان دەتوانن بە ئاگاداری لەوەی کە دەرفەتی فێربوون و خوێندنی 

باش بە ئاسانی لەبەردەستە منداڵ گەورە بکەن و هەروەها دەنگ و داواکاریی گەنجان ئەوە 
دەگەیەنێت کە ئەنجومەن چۆن بڕیار دەدات. خزمەتی چاودێریی کۆمەڵایەتی و تەندوروستیی 

کاریگەر لەگەڵ چالاکیی جەستەیی سەرنج ڕاکێش و چالاکیی کولتووریی هاندەر یارمەتیی خەڵک 
دەدات کە ژیانێکی خۆش ببەنە سەر. 

بەڵام هەر کۆمەڵگەیەک هەر بە ئەندازەی ئەو خەڵکەی کە دروستی دەکەن باشە و ئێمە دەمانەوێت 
دڵنیا بین کە ڕێخکراوە خۆبەخشەکانی ئێمە و گرووپە کۆمەڵایەتییەکانمان ئەوەی بۆ پێشکەوتن و 

گەشەکردن پێویستیانە، لەبەردەستیانە. تەنها بە دروستکردن و پەرەپێدان و گەورەکردنی ئەم بنەما 
بەهێزانەی کۆمەڵگا لە ڕێگەی هاوکاری و گوێ پێدانەوەیە کە وێستمینیستەرێکی دادپەروەرتر و 

گشتگیرتر دەتوانێت بەڕاستی بێتە ئاراوە و بەدی بێت.

8

لە خزمەتگوزارییەکان، وەبەرهێنان و بەشداریکردنی 
کۆمەڵگاکەمان کەڵک وەردەگرین بۆ ئەوەی شوێنە گشتییەکان 
 )North Paddington( و کۆمەڵگەکانی نۆرث پادینگتۆن

تەندروستتر، دەوڵەمەندتر و سەلامەت و ئەمنتر بکەیژن. ئەم ڕێبازە 
کە تەرکیزی لەسەر شوێنە لە ناوچەکانی تری شار وەکوو کوینزوای 

 dgware( و ئێدگوار )Pimlico( پیملیکۆ ،)Queensway(
Road( ڕۆد بەکار دێنین.

پاڵپشتیی خوێندنگەکانمان دەکەین کە بۆ لاوازترین و بەرگەنەگرترین گەنجانمان گشتگیرتر و پشتیوان بن و بۆ ئەم 
کارە نانی نیوەڕۆی خۆڕایی بە خوێندنگەکانی منداڵانی کەم تەمەن، خوێندنگە سەرەتایی و ناوەندییەکان بدەن، نانی 

بەیانی، ڕۆژانی پشوو، وەرزش و چالاکیی دوای خوێندنگە زیاد بکەن و وەدەرنان کەمتر بکەنەوە و هەروەها 
یارمەتیی گەنجانێکی زۆرتر بدەن کە خوێندن و پەروەردە، ڕاهێنان و کار و دامەزرانی زۆرتریان هەبێت.

بە ستراتژییەکی نوێی تەندروستی و سەلامەتی و پێداچوونەوەیەکی گەورە بۆ "هەڵسەنگاندنی ستراتژیک و 
هاوبەشی پێداویستییەکان"ی خۆمان نایەکسانییە تەندروستییەکان کەم بکەنەوە کە کۆمەڵگەکانی "زۆرینەی 

جیهانی" )Global Majority: ئاماژە بەو کەسانە کە ئاسیایی یان ئەفریقایین( ڕووڕووی بوونەتەوە.

یارمەتیی خێزانەکان دەدەین کە دەستیان بگات بەو خزمەتگوزارییانەی وا نایەکسانییەکان چارەسەر دەکەن و 
پشتیوانیی چەند-ئاژانسە بەهێز و باشتر دەکەینەوە کە لەلایەن شوێنەکانی فامیلی هاب )Family Hub(ـەوە 

دابین دەکرێن. هەروەها کتێبخانەکانمان بەکاردەهێنین بۆ بەرەوپێشبردنی ئەو خزمەتگوزارییانەی کە لە کۆمەڵگا 
خۆجێییەکاندا بەردەستن.

بۆ کارکردن بەیەکەوە لەگەڵ کۆمەڵگاکانمان ڕێگەی نوێ و باشتر دەدۆزینەوە بۆ باشترکردنی تەندروستی و 
سەلامەتیی خەڵک، بەتایبەتی بۆ بێبەشترین دانیشتووانمان.

پێنج شوێنی ‘پەناگەی سەلامەت’ دادەمەزرێنین بۆ باشترکردنی سەلامەتی و ئەمنیەت بۆ ژنان و کچان. هەروەها 
ژمارەی خۆبەخشانی نایت ستار )Night Star( زیاد دەکەین کە لە وێست ئێند )West End( چالاکن.

بۆ دابینکردنی پاڵپشتییەکی زۆر باشتری کەسی و خۆجێیی، لە سەرانسەری کۆمەڵگاکانماندا لە 
خزمەتگوزارییەکانی تەندروستی دەروونی وەبەرهێنانی زیاتر دەکەین.

ئێمە "جاڕنامەی چاودێریی ئەخلاقی"ـی یونیسۆن )Unison( بەکار دەبەین کە ستانداردی بەرزی دامەزراندن 
بۆ کارمەندانی چاودێری دادەنێت. ئەمەش دەبێتە هۆی باشتربوونی بارودۆخی کارکردن بۆ کارمەندانی چاودێری 

و پێشکەشکردنی چاودێری بە کوالیتیی بەرزتر و مەند و جوانتر.

ئێمە دەرفەتی زیاتر دروست دەکەین و ئەو پاڵپشتییە بەهێز دەکەین کە بۆ منداڵانی ژێر چاودێری و ئەو 
منداڵانەی لە ژێر چاودێری دەچنە دەرەوە بۆ قۆناغی گەورەساڵی، دابین کراوە. ئەمەش زیادکردنی هەڵبژاردنی 

شوێنی نیشتەجێبوون، دەستنیشانکردنی بژاردەکانی خوێندن، کار و دامەزران یان ڕاهێنان، و باشترکردنی 
دەسپێڕاگەیشتن بە خزمەتەکانی تەندروستی جەستەیی و دەروونی لەخۆدەگرێت.

بە دانانی بەرنامەی گۆڕانکاری لەگەڵ کۆمەڵگەکان و 
هاوبەشەکانمان کە پشتگیری گەنجەکانمان و خێزانەکانیان 

 دەکات، توندوتیژی و سەرپێچیکردنی گەنجان چارەسەر 
دەکەین و ڕووبەڕووی دەبینەوە.

ئەمساڵ لەسەر ئەم بابەتانە کاردەکەین:

ماڵ ئەو شوێنەیە کە دڵ تێیدا خۆش بێت، و لە وێستمینستەرێکی دادپەروەرتردا دەمانەوێت دڵنیا 
بین لەوەی کە پێداویستییەکانی نیشتەجێبوونی هەمووان لە دانیشتووان و خێزانەکانەوە بگرە تا 
بەکارهێنەرانی چاودێری کۆمەڵایەتی دابین دەکرێن. جا چ لە خانووی ئەنجومەن یان شوێنی 

نیشتەجێبوونی شەخسیی بەکرێ، ماڵەکانتان دەبێت بە باشی بەڕێوەببردرێن، لە ڕووی ژینگەییەوە 
باش و تەندروست بن و لە هەمووی گرنگتر، بەڕاستی لەڕووی نرخەوە گونجاو بن.

هەروەها شوێنی نیشتەجێبوون و خانووی دادپەروەرتر بەو مانایەیە کە هەموو کەسێک دەستی 
بەم دەرفەتانە بگات. ئێمە دەمانەوێت ژمارە و کوالیتیی خانووبەرەی گونجاو لەڕووی نرخەوە، 
زیاد بکەین و دەمانەوێت بە دابینکردنی ئەو پاڵپشتییەی کە تاکەکان پێویستیانە بێخانووبوون لە 

شارەکەدا کەم بکەینەوە.

دۆخی نیشتەجێبوون و خانووی باشتر خزمەتگوزاریی باشتری نیشتەجێبوونیش لەگەڵ 
خۆی دێنێت و دەمانەوێت کرێنشینە کورت ماوە و درێژماوەکانمان هەمیشە نەک تەنها بەو 

خزمەتگوزارییەی کە تیمەکانمان پێشکەشی دەکەن، بەڵکو بە بارودۆخ و کارایی وزەی ئەو 
خانووانەی پێشکەشیان دەکەین، ڕازی بن.

10

خانووبەرەی دادپەروەرتر

لە کارڵتۆن دین )Carlton Dene( پەرە بە شوێنی نیشتەجێبوون و خانووی نوێ و چاودێری بۆ کەسانی 
بەساڵاچوو دەدەین و لە هەمان کاتدا خانووی کەسانی دیکە چاک دەکەینەوە بۆ ئەوەی بتوانن بە سەربەخۆیی بژین.

بە دروستکردنی )و کڕینی( خانووی گونجاوتر لەڕووی نرخەوە، خەڵکێکی زیاتر لە لیستی چاوەڕوانییەکانماندا 
نیشتەجێ دەکەینەوە.

بە پێداچوونەوە بە سیاسەتی ئێستامان شێوازی تەرخانکردنی خانووبەرەی کۆمەڵایەتی تا دەتوانین دادپەروەرانەتر 
دەکەین.

بە زیادکردنی ژمارەی ئەفسەرەکانمان بە ڕێژەی یەک لەسەر سێ، پەیوەندیکردن بە ستافی نیشتەجێبوون و 
خانوو زۆر ئاسانتر دەکەین.

بە ئەنجامدانی ڕاپرسی مانگانە لەسەر بارودۆخی خانووبەرە، دڵنیا دەبینەوە کە کرینشینەکانمان لە ماڵێکدا کە 
کوالیتیی باشیان هەیە دەژین و لەگەڵیان کاردەکەین بۆ دروستکردنی "جاڕنامەیەکی چاککردنەوە" کە پرۆسەی 

چاککردنەوە و کوالیتی خزمەتگوزارییەکان کە چاوەڕێی دەکەن دەخاتە ڕوو.

 Pimlico District Heating( "بۆ باشترکردنی کارکردی "سیستەمی گەرمکەرەوەی ناوچەی پیملیکۆ
Undertaking( و کەمکردنەوەی شوێنپێی کاربۆنیی ئەو سیستەمە کاردەکەین.

ماڵەکانی ئەنجومەن نۆژەن دەکەینەوە بۆ ئەوەی تێچووی پسوولەی وزەی کرێنشینەکانمان کەم بکەینەوە، کارایی 
وزەی ماڵەکانیان باشتر بکەین و ڕێژەی دەردانی کاربۆنی ئەوان کەم بکەینەوە.

بە زیادکردنی ئەو شوێنانەی کە ئەفسەرەکانمان دەتوانن لە سەرانسەری شارەکەدا کاربکەن کارێک دەکەین کە 
کرێنشینەکانمان لەگەڵ کارمەندانی نیشتەجێبوون و خانوو پەیوەندییەکی ڕووبەڕووی باشتریان هەبێت.

کاتێک پەیوەندی بە کارمەندەکانمانەوە بکەیت، بە بەکارهێنانی تەکنەلۆژیای باشتری خزمەتگوزاری کڕیار، 
کوالیتی خزمەتگوزاری پێشکەشکراو باشتر دەکەین.

بە دڵنیابوون لەوەی کە خاوەن خانووەکان مۆڵەتی دروستیان هەیە و هاندەدرێن بۆ ئەوەی بە فەرمی بناسرێن، 
دڵنیا دەبینەوە لەوەی کە کوالیتیی خانووە شەخسییە بەکرێکان بۆ کرێنشینەکان گونجاوە.

ستانداردەکانی موڵکی شەخسی کرێ باشتر دەکەین و بارودۆخە مەترسیدارەکان لا دەبەین. هەروەها لێکۆڵینەوە 
دەکەین تا بزانین کە ئایا مۆڵەتدانی بە هەڵبژاردە بۆ خاوەن خانووەکان بۆ باشترکردنی ستانداردەکان گونجاوە یان نا.

جاڕنامەی کرێنشینانی درێژماوە ڕێدەخەین بۆ ئەوەی 
دانیشتووانی کرێنشینمان بتوانن بە ئاسانی تێبگەن کە چ 

پاڵپشتییەک لەبەردەستدایە و چۆن دەتوانن لە بڕیاردان سەبارەت 
بە کارە گەورەکان بۆ موڵکەکانیان بەشداربن.

ئەمساڵ لەسەر ئەم بابەتانە کاردەکەین:

ئابووری وێستمینستەر وەک ئابوورێکی سەرکەوتوو، هەمەچەشن، خۆڕاگر و 
بەردەوام سەیر دەکرێتو بەڕاستییش وایە. پشتگیریکردن لەم بەهایانە بۆ دروستکردنی 

وێستمینستەرێکی دادپەروەرتر کە سوود بە هەموو دانیشتووان دەگەیەنێت، زۆر گرنگە.

ئێمە دەمانەوێت کە شارەکەمان خزمەت بە کار و بازرگانییە گەەورە و بچووکەکان 
بکات و پاڵپشتییان لێبکات. جا چ لە وێست ئێند )West End( و ئۆکسفۆرد ستریت 

)Oxford Street(ـێکی خەیاڵی و زیندووکراوەدا کە ئەزموونێک لە ئاستی جهیانیدا بە 
هەمووان بدات، یان لە شەقامە سەرەکییە خۆجێییەکان کە بە باشی بۆ ڕووبەڕووبوونەوە 

لەگەڵ داهاتوو ئامادە کراون و دڵی کۆمەڵگاکانیان پێک دێنن.

لە ڕێگەی ئەم کارەوە دانیشتووان دەتوانن شارەزایی دروست بەدەست بهێنن بۆ ئەوەی لەو 
هەل و دەرفەتە کار و دامەزرانەی کە لە ئابوورێکی دادپەروەرتردا هەیە سوود ببەن.

12

شەقامە سەرەکییەکانمان، وەکو هارۆ ڕۆد )Harrow Road(، پراید سترییت )Praed Street( و کوینز 
وەی )Queensway(، وەک بەشێک لە ڕێبازەکەمان کە بۆ پێشکەشکردنی خزمەتگوزارییەکان تەرکیزی 

لەسەر شوێنەکانە، باشتر دەکەین.

بە نوێکردنەوەی ڕووناکی لە دەوروبەری ناوچەکە، دانانی شوێنی دانیشتنی زیاتر و، لە هەر کوی بکرێت، 
دروستکردنی پیادەڕەوی پانتر لەگەڵ سەوزایی زیاتر بۆ باشترکردنی ژینگەی گشتی، شەقامی ئۆکسفۆرد 

)Oxford Street( دەکەینە شوێنێکی خۆشتر بۆ بازاڕکردن.

بە پشتگیریکردن لە گەشەی کار و بازرگانییە بچووک و سەربەخۆکان و کەمکردنەوەی شوێنە بازرگانییە 
چۆڵەکان لە سەرانسەری شارەکەدا لە داهاتووی تاکفرۆشی دەکۆڵینەوە.

بە کەمکردنەوەی 'کارە کەم کوالیتییەکان' )وەک دوکانی نوقڵ و نەبات فرۆشەکان( ئەزموونی بازاڕکردن لە 
وێست ئێند و شەقامی ئۆکسفۆرد دەبەینە سەرەوە، و بە چارەسەرکردنی پارەی پیس لە وێستمینستەر – لەوانەش 

فرۆشتنی شتومەکی نایاسایی و قاچاخ و مەترسیدا، سەلامەتی بۆ دانیشتووان و سەردانکەران باشتر دەکەین.

بەرنامەیەکی ئامانجدار لە پشتیوانی دادەڕێژین بۆ ئەوەی هونەرمەندان و داهێنەرانی کەمتر ناسێندراو بتوانن 
دەستیان بە شوێنی کاری گونجاو و گشتگیر بگات، و ڕێگایان بۆ دابین دەکەین بۆ ناو پیشەسازییە داهێنەرەکان.

بە لۆبیکردن لە حکومەت بۆ دانانی یاسا و ڕێسای گونجاو، ئەو کێشانە چارەسەر دەکەین کە دانیشتووان 
ڕووبەڕووی دەبنەوە، لە پێدیکاب، سکۆتەری ئەلیکترۆنی تا دووچەرخە بێ شوێنەکان.

پلانی ئابووری دادپەروەرترمان بڵاودەکەینەوە کە ئامانجی دروستکردنی ئابوورییەکی دادپەروەرتر و 
بەردەوامترە، کە تێیدا پشتگیری لە بازرگانییەکان دەکرێت بۆ ئەوەی گەشە بکەن، و دانیشتووان پشتگیری 

دەکرێن بۆ ئەوەی دەستیان بەو دەرفەتانەی کە ئەم شارە گەورەیە پێشکەشی دەکات بگات. بەشێک لەم بابەتە 
بریتی دەبێت لە زیادبوونی کۆمەڵێک خول کە "خزمەتگوزاری پەروەردەی گەورەساڵانی وێستمینستەر" 

دایاندەنێت، وەک خولی دیجیتاڵی و تایبەت بە کەرتەکان.

بە پێشکەشکردنی پاکێجی پەیوەندیکردن بەخۆڕایی یان بە کەمترین تێچوو و نرخەوە بۆ ئەو کەسانەی کە 
زۆرترین پێویستییان پێیەتی، دەسپێگەیشتنی دیجیتاڵی لە کۆمەڵگاکەماندا باشتر دەکەین .

پلانی شاگردیی Tech Lions 2.0 دەستپێدەکەین بۆ ئەوەی گەنجان هان بدەین بۆ ئەوەی لە بواری تەکنەلۆژیا 
و بەڕێوەبردندا بەدوای کار و پیشە بچن.

لەگەڵ زنجیرەی دابینکردنەکانمان، خاوەن ماڵەکان و پەرەپێدەران 
کاردەکەین بۆ ئەوەی دڵنیا بین لەوەی کە ئەوان بۆ سوودگەیاندن 

بە کۆمەڵگە خۆجێییەکان زیاتر کاردەکەن.

ئەمساڵ لەسەر ئەم بابەتانە کاردەکەین:

یەکێک لە سەختترین ئاڵنگارییەکان بۆ هەر شارێکی گەورە، چارەسەرکردنی باری نائاسایی 
کەشوهەوایە. وەک بەشێک لە ئامانجەکانی ئێمە بۆ ئەوەی ژینگەیەکی دادپەروەرانەتر 
دروست بکەین، دەمانهەوێت هەنگاوی گەورە هەڵگرین کە دەردانی گازی گوڵخانەیی 

ئەنجومەن هەتا ساڵی 2030 بە سفر بگەیەنین و ببین بە شارێک کە تا ساڵی 2040 ئەو 
دەردانە بە سفر بگەیەنین.

ئەمەش واتە کەمکردنەوەی پیس کردنی هەوا لە سەرتاسەری شارەکەدا بۆ ئەوەی ڕێنماییەکان 
و ستانداردەکانی" ڕێکخراوی تەندروستی جیهانی" جێبەجێ بکرێت. هەروەها بە واتای ئەوەیە 

کە دڵنیا بین شەقامەکانمان پاکتر و سەلامەتترن، ڕێژەی ڕیسایکلکردن دەچێتە سەرەوە، و 
تەکنەلۆژیای پاک و خاوێنتر لە سەرانسەری خزمەتگوزارییەکانی خۆماندا بەکار دەبەین..

وێستمینستەر هەمیشە شارێک دەبێت کە خەڵک تێیدا هاتوچوو دەکەن، هەر بۆیە ئەوەی 
لە دەستمان بێت دەیکەین بۆ ئەوەی دانیشتووان، کرێکاران و سەردانکەران هان بدەین کە 
لە شێوازی گواستنەوەی بەردەوام و ژینگەپارێز و چالاک بەکار بهێنن. بەڵام دەمانهەوێت 

تەرکزێکیشمان لەسەر ئاستی ناوچەدا هەبێت. بە دڵنیابوون لەوەی کە دانیشتووان بە تێکڕایی 
بە ماوەی 15 خولەک لە ماڵیکانیانەوە دەستیان بە ئیمکانات و خزمەتگوزارییە کوالیتی 
بەرزەکان دەگات، دەتوانین کاریگەرییەکی باش و ڕاستەقینەمان لەسەر کەمکردنەوەی 

دەردانی گازەکان ببێت، کە دەبێتە هۆی باشترکردنی کوالیتی هەوا و باشترکردنی ژیان لە 
ئێستادا و بۆ نەوەکانی داهاتوو.

14

ژینگەی دادپەروەرتر

بە دامەزراندن و بانگەشەی "جاڕنامەی شاری ژیبگەپارێز" بۆ کار و بازرگانییەکان، دەردانی کاربۆن 
کەم دەکەینەوە و پاڵپشتی لە ژینگەپارێزیی شارەکە دەکەین.

بەردەوام دەبین لە گۆڕانکاری بۆ سەرچاوەی گەرمیی ژینگەپارێز و بەردەوام لە سەرانسەری بیناکانی 
ئەنجومەن و خانوو و شوێنەکانی نیشتەجێبوونمان.

 لە ڕێگەی "کۆبوونەوەی کەشوهەوای هاوڵاتیان"ی ئێمەوە سەبارەت بەوەی ئێمە چۆن گۆڕانی 
کەشوهەوا چارەسەر دەکەین و ڕووبەڕووی دەبینەوە، گەیاندن و نوێنەرایەتیی ڕا و بۆچوونی 

دانیشتووان باشتر دەکەین.

بە تێگەیشتن لە مەترسییەکانی گۆڕانی کەشوهەوا و کەمکردنەوەیان بۆ کۆمەڵگەکان و کار و 
بازرگانییەکان و خزمەتەکانی وێستمینیستەر یارمەتیدەر دەبین لە چاکبوونەوەی شارەکە.

کوالیتی هەوا باشتر دەکەین و بە پشتیوانی دانیشتووان و بە دانانی شەقامی زیاتری تایبەت بە خوێندنگەکان 
ئاسانکاری بۆ منداڵەکانمان دەکەین کە بە پیادە، دووچەرخە یان بە سکۆتەر بچنە قوتابخانە.

بە پەرەپێدانی شەقام و ڕێگاکانی تایبەت بە دووچەرخە، دانانی 250 شوێنی زیاتر بۆ وەستانی 
دووچەرخە و لانیکەم 60 شوێنی ئەمن و سەلامەتی نیشتنەوەی فڕۆکە هانی ئەوە دەدەین کە جۆرەکانی 

هاتوچوو چالاک زۆرتر بن.

بە بەکارەباکردنی ئۆتۆمبێلەکانی کۆکەرەوەی زبڵ و خاوێنکەرەوەی شەقامەکان، ڕێژەی دەردانی 
کاربۆن کەم دەکەینەوە.

بۆ شوێنە زۆر قەرەباڵغ و هەستیارەکان ڕێوشوێنی ئامانجدار بۆ فڕێدانی زبلەکان دەگرینەبەر.

ئێمە ڕووپۆشی کانۆپی بە سەر 150 داری تر دەکێشین کە لە سەرانسەری شارەکەدا چێندراون.

یارمەتی گروپە کۆمەڵایەتییەکان دەدەین کە بە بوودجەی زیاتر و پشتگیری پڕۆژەوە فەزای سەوزایی 
خۆجێیی خۆیان باشتر بکەن.

بە گۆڕینی سیاسەتەکانی پارک کردنی ئۆتۆمبێل و گەورەکردنەوەی تۆڕی شارژکردنەوەی ئۆتۆمبێلە 
کارەباییەکانمان، هاندەری بەکارهێنانی ئۆتۆمبێلی ژینگەدۆستتر دەبین بۆ ئەوانەی ناتوانن بە پیادە، 

دووچەرخە یان سیستەمی گواستنەوەی گشتی هاتوچوو بکەن.

ئەمساڵ لەسەر ئەم بابەتانە کاردەکەین:

دروستبوونی وێستمینستەرێکی دادپەروەرتر بە بەدیهاتنی ئەنجومەنێکی دادپەروەرتر دەست 
پێدەکات و ئەوەش واتە دانانی دانیشتووانمان لە دڵی هەموو بڕیاردانەکانماندا. ئێمە دەمانەوێت 

هەر کارێک کە دەیکەین لە گوێگرتن بۆ پێداویستییەکانی ئێوەوە سەرچاوە بگرێت.

ئێمە دەمانەوێت دۆزینەوەی ئەو زانیاری و خزمەتگوزاریانەی کە خەڵک پێویستیانە ئاسان 
بکەینەوە، و بۆ هەموو کارێک کە دەیکەین شەفاف، ئەخلاقی و بەرپرسیار بین. ئەمەش ئەو 
هاوبەشانە دەگرێتەوە کە بۆ پێشکەشکردنی خزمەتگوزارییەکان لەگەڵیاندا کاردەکەین. هەموو 
هەنگاوێکی زنجیرەی دابینکردن دەبێت لەگەڵ خەڵکدا بەشێوەیەکی ئەخلاقی مامەڵە و ڕەفتار 

بکات و هەڵوێستێکی ژینگەپارێزانەی بەرامبەر بە ژینگە ببێت.

هەروەها دەمانەوێت بەردەوام ئەنجومەنێکی ژینگەپارێز بین لە ڕووی داراییەوە و هەمیشە 
بتوانین پاڵپشتیی دانیشتووان و کار و بازرگانییەکان بە هەموو پێداویستیەکانیانەوە بکەین. 

ئەنجومەنێکی دادپەروەرتر ئەو ئەنجومەنەیە کە خەڵک دەتوانن متمانەیان پێبکەن بۆ بڕیاردانی 
دروست بۆ پێداویستییەکانتان.

16

ئەنجومەنی دادپەروەرتر

چۆنیەتی گوێگرتن بۆ دانیشتووانمان باشتر دەکەین و ڕا و بۆچوونەکانیان دەخەینە ناو کارەکانمانەوە، کە لەلایەن 
"جاڕنامەی بەشداریکردنی کۆمەڵگە"وە بڵاو دەبێتەوە و ئاگادار دەکرێنەوە.

بە دابەشکردنی لانیکەم 2 ملیۆن پاوەندی دیکە جگە لە پلانەکانی حکومەت، کە 1 ملیۆن پاوەندی لە سندوقی 
پاڵپشتیی کرێی حیسابی داهاتی خانووبەرەمانەوە دێت بۆ ئەو کرێنشینانەی کە لە کرێی خانووەکانیان پێویستیان بە 

یارمەتی هەیە، بەردەوام دانیشتووانمان لە قەیرانی تێچووی ژیاندا یارممەتی دەدەین. 

بە دانان و پەسەندکردنی "بەیاننامەیەکی نوێی بەشداریکردنی کۆمەڵگا" ئاسانکاری بۆ دانیشتووان دەکەین کە 
سیاسەتەکانی پلاندانان دابنێن کە لەسەر پێشکەوتن و پەرەسەندن کاریگەریان هەیە و پیمان دەڵێن کە ئەوان چۆن 

لە بەرنامەکانی پلاندانانی ڕاستەوخۆدا بەشداری بکەن.

وتاربێژیی گشتی لە کۆبوونەوەکانی تەواوی ئەندامەکانی ئەنجومەن دەناسێنین و ڕێدەخەین بۆ ئەوەی خەڵک 
زیاتر بەشداری دیموکراسی خۆجێیی بکەین. هەروەها کاتێکی زیاتر بۆ بەشداریکردنی گشتی لە کۆبوونەوەکانی 

سیاسەت و لێکۆڵینەوەدا دیاری دەکەین.

بە دەستپێکردن بە دروستکردنی"هاب"ـی )ناوەندی( کۆمەڵایەتی لە سەرانسەری گەڕەکەکاندا، دەستپێگەیشتنی 
هەمووان بە خزمەتگوزارییە جیاوازەکان لە یەک شوێن ئاسان دەکەینەوە.

هێزی کاری خۆمان زیاتر نوێنەری کۆمەڵگەکانمان دەکەین و جیاوازی مووچە و داهات لەناو ئەنجومەنەکەدا 
کەم دەکەینەوە.

 ،)Report it( "بە دانانی ئامرازێکی دووبارەدیزاینکراو لەسەر لاپەڕە ئینتەرنێتییەکەماندا بە ناوی "ڕاپۆرتی بکە
فیدباک و کاردانەوەکانی خەڵک بەکاردەهێنین بۆ ئەوەی ڕاپۆرتکردنی کێشەکانی شەقامەکان ئاسان بکەینەوە.

دڵنیا دەبینەوە لەوەی کە دانیشتووانی شیاو بۆ دەنگدان کە ناویان تۆمار نەکردووە بۆ دەنگدان زانیاری لەسەر 
چۆنیەتی ناو تۆمارکردن وەردەگرن.

بە گەورەکردنەوەی بەرنامەی پارەی یارمەتی بۆ ئەولەویەتەکانی کۆمەڵگا بۆ ناوچەکانی تری شار کە زۆرترین 
پێداویستییان هەیە، و بە گرتنەبەری ڕێبازێکی درێژخایەنی یارمەتییە سەرەکییەکان بۆ کەرتی خۆبەخش و 

کەرتی کۆمەڵایەتیمان، وەبەرهێنان لە کۆمەڵگاکانماندا زیاد دەکەین.

بە دانانی پلاتفۆرمی ئۆنلاینی "شاری زیرەک" )Smart City( کە دەستپێگەیشتن بە داتای دروستی ئەنجومەن 
مسۆگەر دەکات و شەفافیەت و بڕیاردان باشتر دەکات، ئاسانکاری دەکەین بۆ کۆمەڵگاکانمان بۆ ئەوەی هەمیشە 

ئاگادار و دەشدار بن.

"پانێڵێکی پێداچوونەوە بە دیزاین" لە پسپۆڕانی سەربەخۆ دادەمەزرێنین کە سەبارەت بە دیزاینی داهێنانە و 
پێشکەوتنە گەورەکان ئامۆژگاری دەدات بە 

پلاندانەران و لیژنەی پلاندانان.

ئەمساڵ لەسەر ئەم بابەتانە کاردەکەین:



ئێمە کراوە و شەفاف دەبین، و کارێک دەکەین کە زیاتر دەستان بگات بە 
زانیاری لەسەر پێشکەوتنەکەمان بۆ ئەوەی بتوانن بزانن کە ئێمە چی ئەکەین. 
ئێمە وردەکاری زیاتر سەبارەت بە پێشکەوتنەکانمان لە لاپەڕەی ئینتەرنێتیی 

"داتا کراوەکان"ماندا دادەنێین.
18

پێوانە و ئەندازەی کاریگەریی ئێمە

ژمارەی ئەو کەسانە زیاد دەکەن کە بەشداریی وەرزش و چالاکیی جەستەیی دەکەن و ئیمکاناتی سەرگەرمی و وەرزشیی ئەنجومەن 
بەکاردەهێنن

وەرگرتنی مافی خوێندنی پێشوەختەی خۆڕایی و بێبەرامبەر بۆ منداڵانی تەمەن 2، 3 و 4 ساڵان زیاد دەکەن
پێشکەوتن و سەرکەوتن لە قۆناغە سەرەکییەکانی 2 و 4 بۆ ئەو خوێندکارانەی کە پێشینەیەکی ناخۆش و بێبەشیان هەبووە و ئەوانەی 

کە شیاوی ژەمی خواردنی خۆڕایی خوێندنگەن، باشتر دەکەن.
نمرەکانی "پێشکەوتنی 8" بۆ خوێندکارانی قۆناغی ناوەندی لە قۆناغی سەرەکیی GCSE( 4( باشتر دەکەن

دڵنیا دەبنەوە کە هەموو بریکارانی دابینکردنی چاودێریی خانوو لە ئەنجومەنەکە لانیکەم "مووچەی ژیانی لەندەن" دەدەن بە 
کارمەندەکانیان

کۆی گشتی بڕی بوودجە )لە ڕێگەی گرێبەست و یارمەتییەکان( بۆ کەرتی خۆبەخشی و کەرتی کۆمەڵایەتی زیاد دەکەن

 تێگەیشتن لە پێشوەچوون و ڕێژەی پێشکەوتن بۆ دروستکردنی وێستمینیستەرێکی 
 دادپەروەرتردا گرنگە. لێرەدا هەندێک لە پێوانەکان هێندراون کە ئێمە بەکاریان 

دێنین بزانین چیمان کردووە و تا کوێ پێش چووین:

بەرنامەی نیشتەجێبوون و خانووی هەرزان و گونجاوی ئێمە پێشکەش دەکات

ڕێژەیەکی زیاتر لە کرێنشینەکان کە لە خزمەتی چاککردنەوەی خانووبەرە ڕازین
خانووی بەکرێدراوی زیاتر باشتر کراون و پێشکەوتنیان بۆ کراوە بۆ ئەوەی لە پلەبەندیی "بڕاونامەی 

کارکردی وزە"دا پلەی Bی هەبێت

)HMOs( باشترکردنی خانووی زیاتر لە لایەن چەندین لایەنەوە تێیدا نیشتەجێن

زیادکردنی هەژماری ئەو کەیسانەی وا بێخانووبوون لەوێ قەدەغە کراوە

کۆمەڵگەیەکی دادپەروەرتر

خانووبەرەی دادپەروەرتر



دەکرێت لەم لینکەوە ئەمە دەست بخەیت: 
www.westminster.gov.uk/about-council/data

زیادکردنی ژمارەی ئەو کار و بازرگانییانەی کە لە ڕێگەی "وێستمینستەر وۆرکز" )Westminster Works( ەوە پشتگیری 
دەکرێن و زیادکردنی ئەو هەلی کارانەی کە ئەوان پێشکەشی دانیشتووانمانی دەکەن

دانیشتووانێکی زۆرتر پاڵپشتییان لێبکرێت بۆ ڕاهێنان و دەرفەتی فێربوونی شارەزایی

زیادبوونی ژمارەی ئەو مڵک و خانووانەی کە دەستپێگەیشتنیان بە هێڵی ئینتەرنێتیی فیبریی بەرین باند )Fibre Broadband( ببێت

 ڕێژەیەکی بەرزی دانیشتووان کە دەبێت هاوڕا بن لەسەر ئەوەی کە ئەنجومەنەکە ناوچەی خۆجییی ئەوان دەکاتە شوێنێکی 
باشتر بۆ ژیان

کەمکردنەوەی دەردانی کاربۆنی ئەنجومەن

زیادکردنی ژمارەی شوێنی تایبەتی وەستانی دووچەرخە لەسەر شەقامەکان و شوێنی ئەمن و سەلامەتی نیشتنەوەی فڕۆکە

زۆربەی مۆڵەتی وەستان و پارک کردنی ئۆتۆمبێلی ئەنجومەن بۆ ئۆتۆمبێلی کارەبایی یان ئۆتۆمبیلە ژینگەدۆستەکان بێت

زیادبوونی ڕێژەی ئۆتۆمبێلی تایبەت و ئامێری کۆکردنەوەی زبڵ و خاوێنکەرەوەی شەقامەکان 
کە کارەبایی بێت

کار و بازرگانیی زۆرتر واژۆیان لەسەر "جاڕنامەی شاری ژینگەپارێز" کردبێت 
 بۆ کەمکردنەوەی دەردانی کاربۆن

هێزێکی کار کە نوێنەری کۆمەڵگاکانمانە

بەکارهێنەری زیاتری کۆمەڵە داتاکانی ئەنجومەن کە بە ئاشکرا بەردەستن

ڕێژەیەکی بەرزی ئەو دانیشتووانەی کە هاوڕان لەسەر ئەوەی کە ئەنجومەنەکە ئەوان لە بڕیاردان سەبارەت بە ناوچە خۆجێییەکانی 
ئەوان بەشدار دەکات

دانیشتوانی زیاتر کە حەز دەکەن بچنە سەر ئینتەرنێت بۆ گرتنی وەڵامی پرسیارەکانیان

ئابووریی دادپەروەرتر

ژینگەی دادپەروەرتر

ئەنجومەنی دادپەروەرتر

هاوکاری بکە
هەر یەکێک لە ئێمە بەشێکی هەیە لە دروستکردنی 

وێستمینیستەرێکی دادپەروەرتر. لێرەدا چەند ڕێگایەک ناو 
دەهێنین کە دەتوانیت هاوکاری بکەیت و دەنگت ببیسترێت:

بزانە نوێنەرە هەڵبژێردراوەکانت کێن و کەی کۆدەبنەوە بۆ بڕیاردان
westminster.moderngov.co.uk

 بە بەشداریکردن لە کۆمەڵەی دانیشتوانی خۆجێیی خۆت، هەستی بەرپرسیارێتی 
و باشداربوون لە موڵک و خانووەکەتدا دروست بکە

www.westminstercommunityinfo.org/subjects/residents-associations

بەشداریی کۆمەڵگەی ئیمکاناتی خۆجییی خۆت بکە بۆ بەشداریکردن لە بڕیارەکانی 
پلاندانان لە ناوچەکەتدا

www.westminsteramenitysocietiesforum.org

بەشداریی ئەنجومەنی گەنجانی ئێمە بکە
www.westminster.gov.uk/about-council/youth-council

 بەشداریی "پانێڵی توێژینەوەی دانیشتووان" بکە بۆ ئەوەی لەسەر سیاسەت 
و پڕۆژەکانمان پیداچوونەوە بکەیت و کاردانەوەکت بنێریت

www.westminster.gov.uk/resident-research-panel

خوێندنەوە و وەڵامدانەوەی ڕاوێژکارییەکان یان پێشنیارەکان 
www.westminster.gov.uk/consultations

بۆ وەرگرتنی هەواڵنامەکانی ئیمەیلەکانمان، ناوت تۆمار بکە 
www.westminster.gov.uk/newsletters

ئەگەر هەر پرسیارێکت هەبوو، تکایە ئیمەیلمان بۆ بنێرە لەڕێگەی ناونیشانی: 

020 7641 6000   communications@westminster.gov.uk     

هەروەها دەتوانیت نامەمان بۆ بنێریت بەو ناونیشانەی لە لاپەڕەی 2دا هەیە.


